
2016, s'Johr vo dä Unwätter - richtig gruusig
E Hufe Rägetropfe sind gfalle - sicher über tuusig
Gwitter mit Überschwemmige isch sich s'Leimetal
Nur d'Arche Därwil blibt eimol meh verschoont
Mir wärde dr Zuefluchtsort für villi Gmeinde
Au Ettiger würde mir näh - unseri Feinde
Doch eine loht die Gugger nid ins Boot
Wills däm suscht no verschissener goot
Oh Theophil Gschwind wie bisch Du druff
Gäll uf d'Ettiger bisch immer no muff

Hejo wägem Mai-Baum felle
Het är jo au nid mit de Gugger uf Montreux welle

gwoont

Zwüschä Clinton und Trump het me z'Amerika chönne wählä
Wär isch wohl s'chlinere Übel, mit derä Froog hän sie sich miesse quälä
Bi unserne Gmeindrotswahlä hämmr s'glich Dilemma ka

Mit Gitz oder Villinger simmr nid besser dra

S'Guete an derä Kandidatur- s'isch nid glooge
S'Gitz isch us dr Gmeindskommission gflooge

Mir sin erstuunt und sehr empört
Und finde das Ganze eifach gstört
Dr Ehrepriis em Borer z'überreiche
Dä, wo si Vorplatz absprützt, au wenns duet seiche

Jetzt zieht är no uf Ettige und duet Därwil verloo
Dä het doch nur wäge däm dä Priis bechoo



E neuiAttraktion hän mir z'Därwil becho

Bim Bluemerain chönne sich d'seniore in Rikschas umefahrä lo

Ganz im Gheime hän mir erfahrä
Dr Ringise Leo loht sich so an Stammtisch charä

Pilote für die Rikschas het me eigentlich welle

Und nid e Gratisfahrt für fuuli Gselle

Mir hän hüt e Spiegel für Euch do
Dä cha zauberä, glaubets, das isch wirklich so

Lueget in dä Spiegel, das isch ganz wichtig
Plötzlich isch s'Wappe uf dr Blagettä wieder richtig

Verklemmi nomol das schisst uns a

Das Wappä hämmr scho mol uf dr falsche Site gha

Pok6mon Go das isch dr neuschti Hit
Mir häns usprobiert und finde das e Shit

Mit Erfolg hämmr die Bäll gschosse - wies Spiel verlangt
Doch hät me uns miesse sage, dass me drmit nid Fuessgänger fangt

Und triffsch e Schugger denn wird's bitter
So landisch ratzfatz hintr Gitter

Wenn sich öbbis zum 10. Moljährt
lsch das definitiv es Jubiläum wärt
Gärn hätte mir Euch - liebi Ungradi - es Värsli gschriebä

Aber leider isch es nur bi däm Vorsatz bliebä

E Gschänggli hämmr au keins drbi
Doch usgäh chönnet ihr uns spöter ä Gläsli Wyy

Mir dankä Euch für's Zuelosä

Gheiet uns doch ä Batzä in d'Dosä

Mir wünschä witerhin vill Spass

Me seht sich spöter uf dr Gass


